
Inngangur:

Þann 16. október 2004 varð það slys á stóra sviði Þjóðleikhússins að starfsmaður leikhússins fékk í sig rafstraum. Af þeim sökum ákvað rafmagnsöryggisdeild Löggildingarstofu að kanna ástand raflagna og rafbúnaðar sem notaður er í leikhúsum og öðrum stöðum þar sem leiksýningar eru haldnar.

Aðferðir og flokkun:

Skoðuð voru 11 leikhús og staðir þar sem leiksýningar eru haldnar víðsvegar um land. 

Skoðanirnar voru framkvæmdar af óháðum faggiltum skoðunarstofum samkvæmt skilgreindum verklags- og skoðunarreglum og eyðublöðum sem Löggildingarstofa gefur út. 

Skoðaðar voru fyrst og fremst þær raflagnir sem tilheyra leiksviðum í viðkomandi húsum, þ.e.a.s.  rafmagnstöflur og fastalagnir sem tilheyra leiksviðum ásamt tenglum. Þá voru lausalagnir og notkun fjöltengja á leiksviðum skoðuð m.t.t. ástands þeirra og hvort hægt væri að minnka notkun á þeim. 

Einnig voru lampar og annar rafmagnsbúnaður á leiksviði skoðaður.

Í neðangreindri töflu kemur fram fjöldi og flokkun athugasemda sem gerðar voru við skoðanir. Frekari úrvinnslu athugasemda er að finna í meðfylgjandi súluritum.

	1. flokkur:
	Ábending um minniháttar galla. Frágangur, efni eða búnaður er ekki samkvæmt reglum.

	2. flokkur:
	Frávik frá öryggisákvæðum sem talið er geta valdið snerti- eða brunahættu.

	3. flokkur:
	Alvarlegt frávik frá öryggisákvæðum sem talið er valda bráðri snerti- eða brunahættu.


Athugasemdir sem komu fram við skoðanir voru sem hér segir:

	Leiksvið
	1.flokkur
	2. flokkur
	3.flokkur

	Þjóðleikhúsið, Smíðaverkstæði
	0
	24
	2

	Þjóðleikhúsið, Stóra sviðið
	0
	29
	1

	Austurbær, Snorrabraut 37
	3
	19
	2

	Félagsheimilið Valhöll, Eskifirði
	2
	8
	2

	Þjóðleikhúsið, Jónshús
	2
	12
	1

	Loftkastalinn Seljavegi 2
	2
	12
	3

	Íslenska Óperan, Ingólfsstræti
	4
	17
	2

	Borgarleikhúsið
	0
	15
	0

	Félagsheimili Fannborg 2, Kópavogi
	3
	18
	0

	Bæjarleikhúsið Mosfellsbæ
	3
	12
	0

	Félagsheimilið Freyvangur, Eyjaf.sv.
	0
	4
	0

	Alls:
	19
	170
	13


Athugasemdir eru svo frekar sýndar í meðfylgjandi súluritum.

Niðurstaða:

Þær athugasemdir sem oftast voru gerðar við raflagnir og búnað á leiksviðum, voru gerðar við frágang lausatauga, loft-/vegglampa, tengla og merkingu töflubúnaðar eða í 82% tilvika hver athugasemd. Gerðar voru athugasemdir við hlífar og töfluskápa í 64% tilfella. Þá voru í 45% tilfella gerðar athugasemdir við frágang töflutauga, strengjalagna og aðtauga að tækjum.

Athygli vekur að fjórar algengustu athugasemdirnar koma fyrir í yfir 80 % tilvika.

Eigendur eða umráðamenn þeirra húsa sem skoðuð voru fengu í öllum tilfellum afrit af skoðunarskýrslu um leið og hún lá fyrir, þar sem athugasemdir sem fram komu í hlutaðeigandi skoðun voru listaðar, alvarleiki þeirra (áhættuflokkur) útskýrður og frestur til úrbóta tilgreindur. 

Greining athugasemda sem gerðar voru við skoðanir í leikhúsum:

